
PS 2024/31 Førebels uttale knytt til sak om endring av skulestruktur
og tilbod i Innlandet fylke.

Saksprotokoll i Formannskapet  23.04.2024:

Behandling
Formannskapet pausa møte og arbeidde fram ei førebels uttale knytt til sak om endring av
skulestruktur og tilbod i Innlandet fylke.
 
Samrøystes vedteke.
 
Vedtak

Førebels uttale frå formannskapet i Lom kommune knytt til sak om endring av
skulestruktur og tilbod i Innlandet fylke.

"Det er føreslått å leggje ned Nord-Gudbrandsdal vidaregåande skule avd. Lom, ein skule
av høg kvalitet. 
For innbyggjarar i Nord-Gudbrandsdalen vil dette vera ei katastrofe med store
ringverknadar. Når NGVGS avd. Otta i tillegg misser lina for restaurant- og matfag samt
salg, service og reiseliv vil vi sitja att med berre to liner som tilbyr yrkesfag i Nord-
Gudbrandsdalen.

Innlandet fylke legg opp til å kvitte seg med små skular via kriterier dei sjølve har lagt.
Saka ber preg av å vera mangelfullt utgreia og utelet fleire viktige omsyn i sine
vurderingar.  Det er ikkje vedlagt økonomiske berekningar i grunnlaget, og på heimesida til
fylket står det å lesa at økonomiske innsparingar med bakgrunn i kutta ikkje er garantert.
Kva er då hensikta med å rasere distrika?
Vi ber om at NGVGS avd. Lom vert teke ut av forslaga for nedlegging før vidare
handsaming og ber heller om at de ser på korleis skulestaden kan styrkast."

Formannskapet gjev administrasjonen løyve til å bruke inntil kr. 200.000,- til styrking av
kunnskapsgrunnlaget for ny skulestruktur i Innlandet fylke.


